
___________________________________________________________________________

INSTRUKSIES

1.
Beantwoord alle vrae.

2.
Volg die instruksies by elke vraag noukeurig.

3.
Nommer die vrae duidelik en korrek.

4.
Skryf netjies en leesbaar.  Punte sal afgetrek word vir slordige werk.

5.
Begin elke afdeling op ‘n nuwe bladsy.

6.
Moenie in die kantlyn skryf nie.

___________________________________________________________________________

AFDELING A

VRAAG 1

DIE KIND

Jan van Tonder

Lees die uittreksels uit die verhaal en beantwoord telkens die vrae daaroor.

Hy sien Zolile se arms voor sy gesig, asof hy die bul so kan keer, en hoe die hoewe hom plat trap.  Dit is nie ver van hom af na die kamp toe nie, maar terwyl hy hardloop, weet hy dat dit nie naby genoeg is nie.  Voor hom bly die bul trap, maar Zolile keer nie meer nie.  Hy lê stil, met sy arms en bene op verkeerde plekke geknak, en met bloed oor sy gesig en lyf.

1.1
Wie is die “hy” waarna verwys word in reel 1?
(1)

1.2
Kies die korrekte antwoord .  Skryf slegs die nommer en die letter van jou keuse neer.


Hierdie man na wie verwys word in reël 1 is …


A
die plaasvoorman


B
die eienaar van die plaas


C
die eienaar van die bul


D
Zolile se pa
(1)

1.3
Verduidelik in jou eie woorde wat die volgende sin beteken.

“… maar terwyl hy hardloop, weet hy dat dit nie naby genoeg is nie.”
(1)

1.4
Voltooi die volgende sin deur die korrekte woord te kies en langs die vraagnommer 


neer te skryf.


Die feit dat Zolile nie meer keer dat die bul hom vertrap nie is ‘n aanduiding dat 


hy (dood / bewusteloos) is.
(1)

1.5
Waarom het Zolile deur die bulkamp gehardloop?
(2)

Die nuus van Zolile se seerkry kom by Amazolo aan nog voordat die kind uit die veld terug is.  Toe die son byna sak, wag sy by die takheining vir die kind om terug te kom.  Sê nou dit was hy wat die ding oorgekom het?  Wat sou sy dan doen? Waar bly die kind?
Uiteindelik sien sy hom aangehardloop kom, oor die lang bult met die grondpad langs.

“Waar bly jy so lank?” raas sy toe hy naby genoeg is om te hoor.

“Ek kan van môre af saam met die groot seuns beeste oppas,” sê hy trots.

Amazolo glimlag nie.  “Jy gaan môre nêrens heen nie,” sê sy.

Die kind kan sien dat daar iets fout is.  “Hoekom nie?”

“Zolile het seergekry.  Die bul het hom getrap.”

‘n Rukkie lank staan hy en dink.  Dan sê hy:  “Dit is goed so – hy het my verniet laat slaan.”

1.6
Haal drie vrae aan wat ‘n bewys is dat Amazolo vir die kind omgee.
(3)
1.7
Verduidelik in ‘n kort paragraaf wat gebeur het dat die kind “verniet laat slaan” is.
(4)

1.8
Hoe voel jy oor die kind se woorde:  “Dit is goed so – hy het my verniet laat slaan.”


Stem jy saam daarmee?  Verduidelik jou antwoord.
(2)

1.9
Kies die KORREKTE antwoord om die sin te voltooi.  Skryf slegs die letter en nommer van jou keuse neer.

In antwoord op die kind se uitlating sê Amazolo…
A
'n Mens is altyd bly oor slegte dinge wat ander mense tref. 

B
'n Mens is party keer bly oor slegte dinge wat ander mense tref. 

C
'n Mens is soms bly oor slegte dinge wat ander mense tref. 

D
'n Mens is nooit bly oor slegte dinge wat ander mense tref nie.
(1)
Mvula loop weer met sy geweer na die bulkamp toe.  Hy sien die kind teen die heining staan en steek vas.  Sou dit dalk waar kon wees, wonder hy, wat hy die mense hoor sê …
“Dit is ‘n verkeerde ding wat Meneer wil doen – die bul weet nie.”

“Die bul, die bul!  Zolile het ook nie geweet nie!”

Malandlela kyk weg. “Zolile het beeste al goed geken, Meneer.  Dis ‘n lelike ding wat gebeur het.  Ons almal huil.  Maar laat ons liewer  ‘n … slag by die begrafnis dan sal ons nie die voormense kwaad maak nie.”  Hy sê dit in die hoop dat Mvula sal luister, al weet hy dat dit nie die gebruik is om by die dood van ‘n kind so groot te slag nie.  Maar Zolile was darem die kind van hierdie groot man vir wie hy werk.
Mvula knik.  “Soek jy maar een uit.  Ons sal Zolile môre begrawe.”

Malandlela wag tot Mvula weg is voordat hy sy knopkierie vat en deur die heining klim.  Dit is hy wat weer met die bul moet werk, en hy ken ‘n bul wat een keer teen ‘n mens gewen het.  Hy loop reguit na die bul toe.  Hy gaan staan voor hom en wag.

1.10
Kies die korrekte antwoord, skryf slegs die letter van jou keuse langs die vraagnommer neer.


Mvula wonder of daar waarheid in die woorde is wat die mense sê. Die mense sê dat ...


A
dit Amazolo is wat ‘n vloek oor Zolile uitgespreek het.
B
die voorvaders teen sy huis  gedraai het oor Thandi se bygelowe.
C
Amazolo sy huis in onguns by die voorvaders gebring het.
D
dit sy skuld is dat Zolile getrap is.
(1)
1.11
Noem TWEE redes waarom Malandlela dink Mvula maak ‘n fout om 


die bul te skiet.
(2)

1.12
Vul die ontbrekende woord in deur slegs die nommer en die woord neer te skryf.



Maar laat ons liewer  ‘n … slag by die begrafnis.
(1)

1.13
Herrangskik die VOLGORDE van gebeure soos dit plaasvind nadat Malandlela 
voor die bul gaan staan en wag het.

A
Die bul huiwer, Malandlela gryp die neusring en stoot hom tot teen 
die heining.
B
Hy loop weg, sonder om om te kyk, oor die lengte van die kamp.

C
Malandlela loop stadig na hom toe en die bul draai om.
D
Malandlela wag totdat hy vorentoe kom voor hy die eerste hou slaan.

E
Hy spring uit die bul se pad en slaan met die kierie oor die brug van 
sy neus.
(5)

“Hoekom is jy so stil vandag, my seun?”
Hy kyk na haar.  “Hoekom het ons weggehardloop vir die man wat ons wou help?”  ‘n Donderslag naby hulle laat hom tot teen Amazolo spring.  “Ons het nie ‘n hoender nie,” sê hy by haar oor.  

Dit begin hard reën en die water stroom van die rots bokant hulle af en spat ‘n voortjie in die grond.

“Hoekom hardloop ons vir hom weg?”

1.14
Wie is die man wat hulle wou help?  Skryf sy naam en van neer.
(2)

1.15
Waarom word daar volgens Zulu tradisie ‘n hoender in die hut gehou wanneer


dit reën?
(1)

1.16
Hoe verduidelik Amazolo vir die kind wie die man is.
(2)

As sy hom maar net wil kans gee om te verduidelik wat hom laat weggaan het dink hy.  Destyds wou sy nie verstaan nie want Msinga was vir haar genoeg.

1.17
Gee DRIE redes waarom Mlenzana Johannesburg toe is.
(3)

1.18
Dink jy hy het die regte ding gedoen om Johannesburg toe te gaan?  


Verduidelik jou antwoord.
(2)



/35/
AFRIKAANS EAT
JUNIE 2012
GRAAD 11
VRAESTEL 2

TYD: 2 UUR
TOTAAL : 70

___________________________________________________________________________

MEMORANDUM

___________________________________________________________________________

AFDELING A

VRAAG 1 – DIE KIND
1.1
Malandlela
(1)
1.2
A

(1)

1.3
Hy het geweet dat hy te ver van Zolile af is om te keer dat die bul hom beseer.
(1)

1.4
bewusteloos
(1)

1.5
Hy het vroeër die kind uitgedaag om dit te doen en te wys dat hy nie bang is 


nie.  Zolile wou dieselfde doen.
(2)

1.6
“Sê nou dit was hy wat die ding oorgekom het?”


“Wat sou sy dan doen?”


“Waar bly die kind?”
(3)

1.7
Zolile het vir die kind papiergeld beloof as hy deur die bulkamp hardloop.(  Hy 


het toe die geld uit Thandi se beursie gesteel om vir die kind te gee.( Toe Thandi 


op hulle afkom, het Zolile gejok en gesê die kind het die geld gesteel.(  Thandi het 


die kind met haar skoen geslaan totdat Zolile ook huil.(
(4)
1.8
Eie opinie.  Ja /Nee met ‘n goed gemotiveerde rede.
(2)

1.9
D

(1)

1.10
C

(1)

1.11
Hy is met baie beeste geseën.


Die voorvaders is goed vir hom.
(2)

1.12
os

(1)

1.13
D, E, A, B, C
(5)

1.14
Mlenzana (Mkize(
(2)

1.15
Dit beskerm hulle teen weerlig en donderweer.
(1)

1.16
Hy is een van die hardlopers( wat Thandi agter hulle aan gestuur het.(
(2)

1.17
Hy sou baie geld verdien.


Hy sou vir Amazolo kon koop wat sy wou hê.


Op Tugela Ferry was daar vir hom net plaaswerk of werkloosheid.
(3)

1.18
Eie opinie.  Ja/Nee met goed gemotiveerde rede.
(2)

